
 ۳۱/۵۰/۳۲۰۲                  شهسوارسنګروال 
 

 

 استخباراتي جګړه 
 

 مه برخه ۹
 

 د هېواد شمال، د یوه سیاسي او پوخي ډګر په توګه؟
 

افغانستان د تاریخ په اوږدو کې له لوې لوبې نه راواخله تر سړې جګړې پورې تزاري روسیې او شوروي چارواکو،  
د برېتانوي ښکېلاک پر وړاندې، د مینځنۍ اسیا هېوادونو لپاره یو دېوال او مورچل ګاڼه، د شوروي اتحاد د مشر  
برژنف او د افغانستان د ولسمشر محمد داود تر مینځ د لفظي شخړې یو لامل هم د افغانستان په شمال کې د برژنف  

 په اند د لوېدیځوالو پانګونه وه.
 

ې بنسټ روسانو نه غوښتل دغه اوسپنیز دېوال د طالبانو لخوا مات شي ، نو ځکه خوروسانو له شمالي نو په همد
 ټلوالې سره دوسلو اوپیسومرسته کوله . 

 
همدا ډول ایراني چارواکو هم له احمد شاه مسعود، جنرال عبدالرشید دوستم او د وحد ت ګوند له مشرانو سره د  

کې درلودې ، نو ځکه دواړو هېوادونو د طالبانو پر وړاندې له شمالي ټلوالې سره هر  طالبانو پر وړاندې دوستانه اړی
 اړخیزې مرستې کولې.

 
د سیمې هېوادونو په دې لړ کې روسیې او ایران داسې انګېرله، که چېرې طالبان په ټول افغانستان په تېره د هېواد  

ځواکمن شي اسلامي بنسټپالنه به د دوی تر لمنې پورې په لوېدیځ او شمال لوېدیځ کې د یوه پیاوړي ځواک په توګه  
 ورسېږي.

 
د شمال د پېښو په تړاو د پاکستان او د امریکا د متحده ایالاتو هېوادونه هم بې توپیره نه ول، دوی هم خپلې ګټې 

ګنې د درلودې ، دغو دواړو هېوادونو کوښښ کاوه چې طالبان له عبدالرشید دوستم سره پدې موخه نږدي کړي چې  
 افغانستان د پخواني پاچا محمد ظاهر د بیا راتګ لپاره په یوه خوله شي. 

 
طالبانو د خپل پرمختګ په سر کې داسې ګړنجوله چې طالبان حکومت نه غواړي، بلکې غواړي چې له زورواکو نه  

 وسله راټوله کړي. 
 

هر لښکر دی، ولې وروسته څرګنده شوه  د افغانستان ډېرو کسانو داسې انګېرله چې طالبان د پخواني پاچا محمد ظا
 چې دا پر ځای انګېرنه نه وه ، که څه هم پاکستان د همدې موخې لپاره سردار ولي پاکستان ته را وباله. 

 
 حکمتیار په خپل کتاب کې کښلي دي: 

 
ه برخې  »د دوستم جنبش، د طالبانو له جنبش سره د پاکستان له لارې تفاهمات درلودل، د طالب ضد جګړو کې یې ل

په خپلو کې سره جوړ   دواړه جنبشونه  دا  امریکایانو  او  پاکستانیانو  انګېرله چې  دا  ډډه کوله... هر چا  نه  اخستلو 
 [ 1کړي.«]

mailto:maqalat@afghan-german.de
https://twitter.com/share?url=http://www.afghan-german.net/upload/Tahlilha_PDF/Sengerwal_sh_e_j9.pdf
http://www.facebook.com/sharer.php?u=http://www.afghan-german.net/upload/Tahlilha_PDF/Sengerwal_sh_e_j9.pdf


  

 

 5تر 2 له : د پاڼو شمیره

 german.de-maqalat@afghan  سره اړیکه ټینگه کړئله موږ  ښت تاسو همکارۍ ته رابولي.  په دغه پتهنپه درافغان جرمن آنلاین 

 هیله من یو خپله لیکنه له رالیږلو مخکې په ځیر و لولـئ، دلیکنې د لیکنیزې بڼې پازوالي د لیکوال په غاړه ده : یادونه

 

 
ښایي جنبش به په دې هڅه کې وه چې له طالبانو سره د پاکستان په منځګړیتوب داسې یو جوړ جاړي ته ورسېږي 

ک خوندي وي او له بلې خوا له طالبانو سره د یوه واحد افغانستان په چې له یوې خوا د جنرال دوستم واک او ځوا
 توګه ښې اړیکې ولري، لکه څرنګه چې وروسته د طالبانو او جنرال مالک تر مینځ په څو ټکو ګډه ژمنه وشوه. 

 
اکستان د طالبان پر وړاندې د هېواد په یو شمېر سیمو کې د خلکو پرلپسې پاڅونونو طالبان او د هغوی ملاتړى پ

پاکستاني   او  د هېواد نورو سیمو ته وغځېږي نو همدا لامل وه چې طالبانو  د دغه پاڅونونو لړۍ  ووېروه نه چې 
 سلاکارانو کوښښ کاوه چې د مسعود پر وړاندې له جنبش سره یوه ګډه ژبه پیدا کړي.

 
ورسره سوله وکړه، ولې بیا هم  د جنبش مشر جنرال دوستم له احمد شاه مسعود نه هم ښه زړه نه درلود څو وارې یې  

 یو د بل پر وړاندې ودرېدل. 
 

 هغه مهال چې طالبانو کابل ونیو، دوستم، د نظار شورا مشر مسعود ته وویل:
 

بګرام هم د طالبانو تر ګواښ لاندې دی، ښه به وي چې دغه الوتکې د مزار هوایي ډګر ته ولېږدوو، ولې هغه وروسته 
چې له دوستم نه بیا هم طالب ښه دی چې دغه الوتکې دوی ته پاتې شي، نه دوستم   خپلو جهادي ملګرو ته ویلي ول

ته، هر څه چې ول، وو به، خو کله چې جنرال مالک له طالبانو سره یو ځای شو، د هېواد په شمال کې د پېښو یوه  
 نوې پاڼه را واوښته.

 
 جنرال مالک او طالبان: 

 
ت، زابل، غزني، پکتیا، میدان، لوګر، خوست، ننګرهار، لغمان او کابل  طالبانو لکه څرنګه چې کندهار، فراه، هرا

یو د بل پسې ونیول، دا رنګه دوی فکر کاوه چې پروان پنجشېر او د هېواد شمالي سیمې به هم لکه د هغو ولایتونو  
 په څېر پرته له کوم سخت خنډ او ځنډ ترلاسه کړي.

 
زوکړې سیمې د پنجشېر تنګي ته ورنېږدې شول، له سخت ګواښ سره مخ ولې کله چې طالبان د احمد شاه مسعود د 

 شول.
 

له یوې خوا د پروان خلکو پاڅون وکړ او د طالبانو د پرمختګ مخه یې د یوه لنډ مهال لپاره ډب کړه، او له بلې خوا  
و مورچلې نېولې وې  د بادغېس نیول هم ورته د هرات په څېر اسانه ځکه نه ول چې دلته د عبدالرشید دوستم وسلوال

 او خلک یې د طالبانو له سخت دریځه چلند نه وېرول. 
 

 ویلیام میلي په خپل کتاب کې چې د څو مقالو ټولګه ده د بادغیس د پېښو په تړاو داسې کښلي دي: 
 

  نېټه عبدالرحمن حقاني د ناڅرګندو کسانو  ۱۴کال د مۍ په  ۱۹۹۷»د مزار شریف کړکېچ د نوو پېښو پیل وه چې په 
لخوا ووژل شو. موږ د ده له وژلو دوه اونۍ وروسته د داسې پېښو شاهدان وو چې طالبان د افغانستان شمال ته په ګڼ 

 [2شمېر کې را ننوتل.«]
 

رېښتیا هم د عبدالرحمن حقاني د وژلو پېښې چې دی د جنرال عبدالماک له پلویانو څخه و د شمال روان کرکېچ چټک  
 کړ.

 
 ه تنو وروڼو داسې انګېرله چې یو څوک شته چې غواړي دوی یو د بل پسې کمزوري کړي.عبدالمالک او د ده او

 
د رسول پهلوان وژل د دوی د زوال او ځوړتیا لومړی ګواښ وه چې نږدې یو کال د مخه ووژل شو. جنرال مالک  

 او وروڼو یې د ده او د عبدالرحمن حقاني د وژلو پړه پر جنرال دوستم ورچپه کړه.
 
ه څنګ کې غفار پهلوان، عبدالرشید دوستم ته ښه نیت نه درلود، ده په څرګنده د دغه ټولو پېښو تر شا د د دې پ 

 دوستم لاس ګاڼه، چې ګنې غواړي د رسول پهلوان کورنۍ او پلویان له پښو وغورځوي. 

دا اوازې او انګازې په ټول جنبش کې خورې ورې شوې، ان د دوستم تر غوږو هم ورسېدې  ، چې دوستم له یوې  
خوا پر احمد شاه مسعود بشپړ باور نشي کولای او له بلې خوا ورته د لستوړي مار یانې جنرال مالک خوله وازه  

 کړې .
 

نېټې شمالي سالنګ ته څېرمه په   ۱۳ړیتوب د اکتوبر په  که څه هم د روسانو او د مینځنۍ اسیا هېوادونو په مینځګ 
خنجانو کې یوه غونډه جوړه شوه چې دغه ناسته د هغې غونډې لړۍ وه چې د مینځنۍ اسیا هېوادونو د روسیې د 

 صدراعظم په ګډون د قزاقستان په الماتا کې د طالبانو د ګواښ په موخه جوړه کړې وه. 
 

مسعود، جنرال عبدالرشید دوستم او د وحدت ګوند په استازیتوب کریم خلیلي یوه ګډه  د خنجانو په غونډه کې احمد شاه  
 ټلواله اعلان کړه ، چې د طالبانو پر وړاندې به غوڅ چلند کوي.

 
له دې ناستې وروسته د مسعود وسلوالو طالبان شاتګ ته اړ کړل، له چاریکارو یې ووېستل ان تر حسین کوټ پورې 

 یې پر شا وتمبول.
 
ستم هم د مسعود په ملاتړ د کابل پر شاوخوا سیمو هوایي بریدونه وکړل، خلیلي هم پر بامیانو، مزار او د غزني  دو

په ځینو سیمو کې یو شمېر ځوانان وسلوال کړل او کومې وسلې او پیسې یې چې له ایران نه ترلاسه کړې وې په  
ول، په بادغیس کې د طالبانو  پرمختګ، د جنرال دوستم او  خپلو پلویانو ووېشلې... ولې د طالبانو لخوا د پروان بیا نی

 جنرال مالک تر منځ بې باورۍ دا هر څه بدل کړل. 
 

د ټلوالې دوه غړو په افغانستان )مسعود په پنجشېر او خلیلي په بامیانو کې( د ناستې ځای درلود ، خو دوستم د رسول 
طالبانو له ګواښه وژغوري نو ځکه خو یې د تېښتې لاره غوره پهلوان  د وروڼو له لاسه نشو کولای چې ځان د  

 وګڼله.
 

هغه وخت چې د طالبانو د پرمختګ لاره ډب شوه پاکستان کوښښ وکړ چې له رشید دوستم سره اړیکې ټینګې کړي، 
الرحمن نو هغه وو چې د پاکستان د کورنیو چارو وزیر نصیرالله بابر، د اسلامي جمعیت العلماوو مشر مولانا فضل 

په بېړنۍ توګه کابل ته راغلل، لومړۍ یې په کابل کې له طالب چارواکو ملا محمد حسن او ملا محمد غوث سره  
ولیدل او بیا مزار شریف ته لاړل، هلته یې له دوستم سره خبرې اترې وکړې. په پای کې کندهار ته او له هغه ځایه  

 پاکستان ته را ستانه شول.
 

طالبانو استازي په داسې مهال اسلام اباد ته وبلل چې د کابل په ښار ځمکني او هوایي بریدونه   دوی د شمالي ټلوالې او
کال د    ۱۹۹۷کال په وروستیو کې( روان ول، خو بیا هم د اسلام اباد وروستۍ غونډه پرته له کومې پایلې په    ۱۹۹۶)

 فبرورۍ په میاشت کې پای ته ورسېده.
 

نېټې سره برابره   ۲۸کال د ثور د میاشتې له   ۱۳۷۶کال چې د    ۱۹۹۷وروسته په  له دغې ناستې نېږدې دوه میاشتې  
وه عبدالرشید دوستم خبرتیا ترلاسه کړه چې جنرال مالک د ده ټول قومندانان په یوې غونډه کې بې وسلې کړي دي  

 که کې وې.او بیا یې له طالبانو سره یوځای هغه سیمې یو د بل پسې ونیولې چې د دوستم د پلویانو په ول
 

 تنو سره یو ځای طالبانو ته وروسپاره.( ۷جنرال مالک د خپل باور د پیاوړتیا لپاره تورن محمد اسماعیل له )
 

دا چې ولې مالک په ناڅاپي توګه طالبانو ته ور واووښت ښایي یو لامل به د رسول پهلوان او عبدالرحمن حقاني وژل  
 د قونسلګرۍ هڅې هم د پام وړ وې. وو، ولې له بلې خوا په مزار کې د پاکستان 

 
کله چې د اسلام اباد غونډه کومې پایلې ته و نه رسېده داسې اوازې وې چې آی اس آی د ګمرک رییس دوست محمد 
له لارې په جنرال مالک او غفار پهلوان کار وکړ او هغه یې دېته وهڅول چې له طالبانو سره خپل پیوستون اعلان  

 کړي.
 

واک چې دوستم درلود، بیا یې دوی ترلاسه کړي ، خوکله چې مالک له طالبانو سره یو ځای  دوی کولای شي هغه  
شو، نو ده او غفار پهلوان شبرغان ته خبر ورکړ چې دوستم کولای شي چې له هېواد نه ووځي او کنه د طالبانو له  

 سخت غبرګون سره به مخ شي. 

 د دوستم تېښته،
 

 ېد طالبانو بری د هېواد وروستۍ غمیز
 

پاکستاني چارواکو هڅه کوله چې د طالبانو لپاره د افغانستان په شمال کې د پښې ځای پیدا کړي. عبدالرشید دوستم هم  
د خبرو په مهال له طالبانو سره د جوړ جاړي لپاره خپل چمتووالی ښودلی وه، ولې دې پایلې ته نه وو رسېدلی چې  

 را ورسېدې. کوم ډول جوړ جاړی؟ خو بیا هم پېښې د ده سر ته 
 

د دوستم د سختې ورځې دوستان او متحدین، جمعیت اسلامي او وحدت اسلامي هم د دې وړتیا نه درلوده چې له  
 نوموړي سره پوځي او سیاسي مرسته وکړي چې دی له ورپېښ ګواښ نه وژغوري. 

 
چې یو شمېر قومي مشران نوموړي چې د جنرال مالک او غفار پهلوان غبرګونونه ولیدل، نو وروستۍ هڅه یې دا وه  

 د روغې جوړې لپاره د رسول پهلوان وروڼو ته واستوي.
 

که څه هم جرګې کومه ګټوره پایله ترلاسه نکړه، بیا هم دوستم په خپلو متحدینو، په برهان الدین رباني او کریم خلیلي 
 غږ وکړ چې خپل وسلوال شبرغان ته ور ولېږي. 

 
تم ډېر وسلوال، له ملک او غفار پهلوان سره یرغمل ول. بیا هم ګڼ شمېر  په داسې حال کې چې د عبدالرشید دوس

 جنګیالي د دوستم ملاتړ ته چمتو شول.
 

جنرال مالک او جنګیالیو یې داسې پتېیلې وه چې دوستم به وتښتي او د جنبش ټول ځواک به د دوی تر رهبرۍ لاندې  
 وړو له سره کتنه کوي. راشي، له هغه وروسته به بیا له طالبانو سره پخپلو کړو 

 
ولې کله چې یې د دوستم د پلویانو جګړه ییزه وړتیا ولیده او دایې هم ولیدل چې جنرال دوستم پخپله د جګړې لومړۍ  

 کرښې ته راغلی دی نو بیا یې په طالبان غږ وکړ چې د جګړې مهمې پولې ته خپل جنګیالي واستوي.
 

یا به تسلیمېږي او یا به مري خو نه یې غوښتل د مزاري په برخلیک دوستم چې د پېښو جاج واخېست پدې پوه شو چې  
 اخته شي نو ځکه یې له جګړې نه پښې سپکې کړې او ځان یې شبرغان ته ورسوه. 

 
نوموړی په شبرغان کې له لږ تم کېدو نه وروسته د څرخي الوتکې په وسیله مزار ته لاړ، له هغه ځایه حیرتانو ته 

 ته واوښت .او په پای کې ازبکستان 
 

 دی د ترکې د هېواد په بلنه هلته لاړ او د ده د ځواکونو مهم پلاز شبرغان د طالب ځواکونو په ولکه کې پرېووت . 
 

 د هرات والي ملا عبدالرزاق، جنرال مالک او غفار پهلوان له یو شمېر جنګیالیو سره ځانونه مزار ته ورسول. 
 

و د پاکستان د قنسلیټ غړي چې اسلام اباد ته بلل شوي ول، بېرته هغه د شمال د پېښو پر مهال چې د ملګرو ملتو ا
 مهال را ستانه شول چې طالبانو د می په میاشت بېرته، جوزجان، میمنه، سرپل، او تر مزار پورې سیمې ونیولې. 

 
احسان او د طالبانو  ورپسې جوخت د پاکستان سفیر، د بهرنیو چارو وزیر ملامحمد غوث، د بانکو رئیس احسان الله  

 یو شمېر نور چارواکي مزار ته ولاړل.
 

ز کال( پاکستان په ناڅاپي توګه په یو مطبوعاتي کنفرانس کې د طالبانو حکومت په رسمیت   ۱۹۹۷نېټې )  ۲۵د مي په  
وپېژنده. پدې تړاو داسې انګېرنې وې چې د اسلام اباد له دغه عمل سره جوخت به د نړۍ ګڼ شمېر هېوادونه د 

 طالبانو واکمني په رسمیت وپېژني، ولې یوازې عربستان او عربي متحده امارت په رسمیت وپېژنده او بس.
 

دویمه انګېرنه دا وه چې ګني طالبان خو د دوی لاس پوڅي دي، هر څه چې ورته وایي هغوی به یې په پټو سترګو 
 مني، چې موهمه موخه یې د ډېورنډ د کرښې منل وو، ولې هغسې ونشول.

 5تر 5 له : د پاڼو شمیره

 german.de-maqalat@afghan  سره اړیکه ټینگه کړئله موږ  ښت تاسو همکارۍ ته رابولي.  په دغه پتهنپه درافغان جرمن آنلاین 

 هیله من یو خپله لیکنه له رالیږلو مخکې په ځیر و لولـئ، دلیکنې د لیکنیزې بڼې پازوالي د لیکوال په غاړه ده : یادونه

 

د مزار شریف نیول په بصیر سالنګي هم اغېزه وکړه، نو ځکه خو یې طالبانو ته د سالنګ لاره پرانېسته او د هغوی 
وسلوال چې شمېر یې زرګونو ته رسېده، په داسې حال کې چې سپکې او درنې وسلې هم ورسره وې، پلخمري ته  

 ورسېدل.
 

دولتي او حکومتي ادارې چور کړې او بیا یې ځان طالبانو ته تسلیم پخوا تر دې چې طالبان ورسېږي بشیر بغلاني  
 کړ. طالبانو یو شمېر وسلوال مخ په سمنګان او یو شمېر نور یې د کندوز په لوري ولېږل. 

 
په کندوز کې ملا غلام، عارف خان او یو شمېر نور د طالبانو په ملاتړ پاڅون کوي، مېر علم خان تښتي او طالبان 

 مې سختې جګړې کندوز ته رسېږي. پرته له کو
 

په تخار کې هم د طالبانو په ملاتړ سپین بیرغونه جګېږي، رباني او سیاف له ډېرې وېرې د شپې ناوخته له خپلې  
 پوځي قرارګاه وځي او مخ په بدخشان حرکت کوي.

 
تیني مسلمانان وګڼل. ان د سمنګانو لور ته هم، وسلوالو د طالبانو په پلوۍ سپین بیرغونه هسک کړل او دوی یې ریښ

دا چې د ایبکو یوه نامتو مولوي قدوس نه یوازې د طالبانو ملاتړ وکړ بلکې دوستم یې په کفر تورن کړ. طالبانو هم د 
 خلکو سلا را ټوله کړه او بیا یې مخ مزار ته واړوه. 

 
چې تر شا یې ډېرې خونړۍ    ولې په مزار شریف کې د طالبانو پر وړاندې یو شمېر داسې غبرګونونه را مینځته شول

 پېښې په میراث پرېښودې.
 

 دغو سترو غمیزو کورني او بهرني لاملونه درلودل چې څو بېلګې یې داسې دي: ) نوربیا ( 

